ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՕԳՈՍՏՈՍԻ 12-Ի N 1324-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԼՐԱՄՇԱԿՎԱԾ ՏԱՐԲԵՐԱԿԻ ՎԵՐԱԲԵՐՅԱԼ

	1. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	01/2-3/23681-2023

	
	07.12.2023թ.

	Ս.թ. նոյեմբերի 15-ի Ձեր թիվ 01/2-3/68441-2023 գրությամբ ներկայացված՝ «Հայաստանի Հանրապետության կառավարության 2021 թվականի օգոստոսի 12-ի թիվ 1324-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ հայտնում ենք հետևյալը:
Նախագծով առաջարկվում է կարգավորել օրինապահ հարկ վճարող համարվելու չափանիշների հետ կապված հարաբերություններ: Մասնավորապես, առաջարկվում է ավելացնել նոր չափանիշներ կամ խմբագրել վերոնշյալ որոշմամբ սահմանված չափանիշները: Ընդ որում, Նախագծի 1-ին կետի 1-ին ենթակետով առաջարկվում է խմբագրել Որոշման 1-ին կետի 1-ին ենթակետով հաստատված թիվ 1 հավելվածի 1-ին կետի 2-րդ ենթակետով սահմանված չափանիշը՝ սահմանելով, որ հարկ վճարողը կարող է համարվել օրինապահ, եթե դիտարկվող ժամանակահատվածի կեսից ավելի ամիսների համար հաշվարկել է 0-ից մեծ ԱԱՀ-ի կրեդիտային գումար:
Հարկ է նկատել, որ Որոշման գործող խմբագրությամբ նույն ենթակետով սահմանված է, որ հարկ վճարողը կարող է համարվել օրինապահ, եթե դիտարկվող ժամանակահատվածի կեսից ավելի ամիսների համար առհասարակ հաշվարկել է ԱԱՀ (այդ թվում՝ պետական բյուջեից փոխհատուցման ենթակա ԱԱՀ գումար):
Վերոգրյալի կապակցությամբ, հայտնում ենք, որ առաջարկության ընդունման դեպքում կստացվի այնպես, որ բացառապես արտահանման գործնեությամբ զբաղվող և վերոնշյալ որոշմամբ սահմանված՝ օրինապահ հարկ վճարող համարվելու մյուս բոլոր չափանիշներին բավարարող հարկ վճարողները չեն կարող համարվել օրինապահ հարկ վճարող, որը, կարծում ենք, խտրական մոտեցում է այդ հարկ վճարողների նկատմամբ:
Հաշվի առնելով վերոգրյալը՝ առաջարկում ենք քննարկել Որոշման 1-ին կետի 1-ին ենթակետով հաստատված թիվ 1 հավելվածի 1-ին կետի 2-րդ ենթակետը գործող խմբագրությամբ թողնելու նպատակահարմարության հարցը:
	Ընդունվել է մասնակի։
Հարկային կարգապահության գնահատման առումով կարևորվում է փաստացի գործունեության ծավալման արդյունքում հարկման բազայի առաջացումը, այլ ոչ թե ծառայությունների ստացման կամ ապրանքների ձեռք բերման մասով դեբետային գումարների ձևավորումը։
Կատարվել է համապատասխան փոփոխություն, և տրվել է հետևյալ ձևակերպումը. «հաշվարկվել է 0-ից մեծ ԱԱՀ-ի հարկման բազա»։

	2. ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	01/22713-2023

	
	15.12.2023թ.

	Քննության առնելով «Հայաստանի Հանրապետության կառավարության 2021 թվականի օգոստոսի 12-ի N 1324-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը, որով նախատեսվում է փոփոխություններ և լրացումներ կատարել «Օրինապահ հարկ վճարող համարելու չափանիշները և օրինապահ հարկ վճարողի հավաստագրի տրամադրման կարգը հաստատելու մասին» Կառավարության որոշման մեջ, հայտնում ենք, որ ներկայացված Նախագծի վերաբերյալ առաջարկություններ և առարկություններ չկան՝ հաշվի առնելով, որ դրանով առաջարկվում է վերացնել հիշյալ որոշմամբ սահմանված կարգի կիրառման ընթացքում առկա խնդիրները՝ ուղղված լինելով հարկ վճարողների շրջանում օրինապահ վարքագծի ամրապնդմանը և հարկային կարգապահության մակարդակի բարձրացմանը։
	Ընդունվել է ի գիտություն։

	3. ՀՀ ԿԵՆՏՐՈՆԱԿԱՆ ԲԱՆԿ
	15.4-07/09-24

	
	06.01.2024թ.

	Հայաստանի Հանրապետության կենտրոնական բանկը «Հայաստանի Հանրապետության կառավարության 2021 թվականի օգոստոսի 12-ի թիվ 1324-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն։

	4. ՀՀ ՔՆՆՉԱԿԱՆ ԿՈՄԻՏԵ
	01/22/371574-2023

	
	22.11.2023թ.

	«Հայաստանի Հանրապետության կառավարության 2021 թվականի օգոստոսի 12-ի N 1324-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 4-րդ ենթակետով լրացվող Հայաստանի Հանրապետության կառավարության 2021 թվականի օգոստոսի 12-ի N 1324-Ն որոշման N 1 հավելվածի 1-ին կետի 9-րդ կետում առաջարկվում է «մասով» բառը փոխարինել «դեպքերի վերաբերյալ» բառերով՝ նկատի ունենալով այն, որ ՀՀ քրեական դատավարության օրենսգրքի 173-րդ հոդվածի համաձայն՝ քրեական վարույթ նախաձեռնվում է առերևույթ հանցանքի մասին հաղորդման հիման վրա, եթե դրանով փաստվում է այնպիսի դեպք կամ գործողություն կամ անգործություն, որին ողջամտորեն կարող է տրվել ՀՀ քրեական օրենսգրքով նախատեսված որևէ արարքին համապատասխանելու նախնական իրավական գնահատական:
	Ընդունվել է։ 
Նախագծում կատարվել է համապատասխան փոփոխություն։

	5. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	/27.2/120-2024

	
	03.01.2024թ.

	«Հայաստանի Հանրապետության կառավարության 2021 թվականի օգոստոսի 12-ի N 1324-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 2-րդ ենթակետով նախատեսվող կարգավորումը անհրաժեշտ է համարակալել: 
Նախագծի 1-ին կետի 4-րդ ենթակետով Որոշման մեջ լրացվող 9-րդ ենթակետում օգտագործվող «և (կամ)» շաղկապների կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» շաղկապը: 
Սույն դիտողությունը վերաբերում է նաև Նախագծի 2-րդ կետի 5-րդ ենթակետով նախատեսվող կարգավորման մեջ:
Նախագծի 2-րդ կետի 3-րդ ենթակետով նախատեսվող փոփոխությունը անհրաժեշտ է համարակալել:
Նախագծի 1-ին կետի 5-րդ ենթակետով լրացվող կարգավորման մեջ «1.1» և «1.2» թվերից հետո անհրաժեշտ է լրացնել միջակետ կետադրական նշանը:
	Ընդունվել է։ 
Նախագծում կատարվել է համապատասխան փոփոխություն։

